
BASHKIA KUCOVE PBA 2025-202

1. HYRJE

Qéllimet e Programit Buxhetor Afatmesém;
a. Krijimi i njé lidhje té drejtpérdrejté ndérmjet prioriteteve, té shprehura né Strategjiné
e Zhvillimit Ekonomik té Bashkise Kugové, dhe prioriteteve né shpenzime me
qéllim shpérndarjen efektive t& burimeve né dispozicion.

b. Zgjerimii vizionit t€ procesit t& buxhetimit duke synuar g€ programet € shpenzimeve
té planifikohen né njé periudhé afatmesme (3-vjecare).

c¢. Njé parashikim mé i miré buxhetor, mbéshtetur né objektiva dhe prioritete té
vendosura pér njé periudhé tre vjegare, pér té gjitha programet e shpenzimeve.

d. Inkurajimi i efektivitetit, eficencés dhe ekonomisé né kryerjen e shpenzimeve
publike dhe alokimin e burimeve.

e. Forcimi i disiplinés fiskale duke mundésuar qé shpenzimet publike té planifikohen
brénda njé kuadri realist makioelgqnomik dhe fiskal.

1.1 Roli dhe Q&llimi i Programit Buxhetor Afatmesém, si njé Instrument
Efektiv Planifikimi né Nivel Vendor

Programi Buxhetor Afatmesém (PBA) éshté njé instrument pér prezantimin né ményré té
integruar e disavjecare té parashikimit té t€ ardhurave dhe burimeve financiare publike dhe pér
planifikimin, manaxhimin dhe 1évrimin e shérbimeve publike. Si1i till€, ai éshté nj€ komponent
kryesor i planifikimit kombétar dhe vendor.

Strategjia Kombétare e Zhvillimit, Strategjité Sektoriale dhe Planet e Pérgjithshme Vendore
shpjegojné até qé geveria synon té arrijé né fushat kryesore té ofrimit té shérbimeve, cilat
struktura té geverisé do té pérfshihen dhe si do t& ndérveprojné me organizatat e sektorit privat
dhe aktoré té tjeré jogeveritaré. Si té tilla, ato pérshkruajné ményrén sesi geveria synon té
zhvillojé komponentét kryesoré té ofrimit té shérbimeve, investimet kryesore publike g€ do té
kérkojné dhe implikimet pérkatése pér nivelin dhe llojin e shérbimeve publike q¢ do t€ ofrohen.
Aspekti strategjik i kétyre dokumenteve i jep formé kérkesave pér shpenzime pér investime
publike si dhe pér ofrimin e shérbimeve gjaté periudhave disavjecare.

Ashtu si edhe nivelet e tjera té qeverisjes, Njésité e Vetéqeverisjes Vendore (NJV QV-té) jané
pérgjegjése pér menaxhimin e fondeve publike. Kjo pérfshin mbledhjen e taksave dhe tarifave
vendore dhe menaxhimin e burimeve kombétare qé transferohen né bashki nga geveria
qendrore, disa prej té cilave kushtézohen pér shérbime specifike. Kjo do té thoté se kérkohet
njé instrument pér t€ projektuar burimet e pérgjithshme té disponueshme pér shpenzimet
vendore, duke pérfshiré kétu: grantet, huaté, taksa e tarifat vendore dhe transferime nga qeveria
gendrore (t& kushtézuara dhe t& pakushtézuara).

Njésité e vetéqeverisjes vendore ofrojné shérbime publike vendore bazuar né kompetencat qé
u jep ligji. Si rrjedhojé, kjo kérkon njé instrument pér té lehtésuar dhe menaxhuar ményrén e
pérdorimit t& burimeve gjithsej, duke pérfshiré vendimet pér llojin e shpenzimeve (pagat dhe

sigurimet; mallrat dhe shérbimet, interesat e borxhit, ripagimi i huave dhe késhtu me radylé), si
dhe vendimet strategjike se si do té alokohen burime midis llojeve t€ ndryshme té shérbimeve
publike (sigurisé publike, arsimit, shéndetésisé, punéve publike dhe késhtu me radhé).

Procesi i PBA-sé, prezanton né ményré té integruar informacionin mbi parashikimet e té
ardhurave dhe burimeve gjithsej dhe pércakton objektivat pérse do té shpenzohen ato, kostot e
nevojshme dhe llojin e secilit shérbim qé do t€ ofrohet. Ndér té tjera, kjo pérfshin lidhjen e
qéllimeve dhe objektivave té bashkisé me qéllime strategjike té pércaktuara né strategjité lokale
dhe kombétare. Procesi i PBA-s€, disiplinon maturiné financiare vendore duke planifikuar
shpenzimet publike brenda njé kuadri realist financiar vendor. Né té njéjtén kohé, ai synon té
garantojé qé shérbimet publike vendore plotésojné nevojat né rritje t& banoréve duke treguar
se si shpenzimet publike pér prioritetet strategjike té zhvillimit té njésisé vendore pérkthehen
né vendime konkrete pér ofrimin e shérbimeve publike vendore, me lidhje té qarta mes
politikave vendore dhe prioriteteve vjetore té shpenzimeve .

Né procesin e PBA-sé planifikimi dhe buxhetimi vendor afatgjaté e ndihmon njésiné vendore
t€ planifikoj€ sesi shérbimet publike do té evoluojné me kalimin e kohés, duke pércaktuar
kérkesat disavjecare té shpenzimeve né fusha té ndryshme té ofrimit té shérbimeve né pérputhje
jo vetém me ndryshimet e parashikuara né demografing, por edhe né pérputhje me ndryshimin
¢ nevojave té banoréve t€ bashkisé. Kombinimi i kétij informacioni me parashikimin pér
nevojat dhe burimet né dispozicion né té ardhmen, u mundéson njésive vendore qé té
planifikojné shérbime publike né ményré té qéndrueshme, si dhe t& zhvillojné njé kuadér
afatmesém ¢ burimeve si bazé pér planifikimin afatmesém té shpenzimeve.

Gjithashtu, procesi i PBA-sé siguron njé kornizé pér planifikimin e investimeve publike sipas
programeve buxhetore duke pérfshiré edhe kérkesat pér shpenzimeve korente. Kjo siguron njé
bazé té forté mbi t€ cilén mund t& merren vendimet pér investime, té lidhura me planet
strategjike dhe planet afatmesme pér zhvillimin e shérbimeve té ndryshme publike gé njésia
vendore ofron pér banorét.

N€ ményré té pérmbledhur Programi Buxhetor Afatmesém pérfshin kéto procese:

® prezanton informacionin mbi té ardhurat dhe burimet e disponueshme té bashkisé;

* pérkthen vizionin strategjik t&€ NJVQV-sé né plane praktike pér ofrimin e shérbimeve
gjaté njé periudhé disavjecare;

* shpérndan burimet sipas fushave té veganta t& ofrimit t&é shérbimeve publike,

* pércakton treguesit e performancés né secilén fushé té ofrimit t& shérbimeve;

* llogarit kérkesat vjetore té shpenzimeve (korente dhe pér investime) né pérputhje me
objektivat dhe treguesit e performancés pér njé periudhé disavjecare; dhe

¢ péreakton treguesit vjetoré té performancés né pérputhje me parashikimet pér burimet
né dispozicion pérgjaté njé periudhe disavjecare.

N€ gendér té PBA-sé jané dy procese planifikimi dhe buxhetimi qé NJVQV-té ndérmarrin pér
t¢ planifikuar treguesit e performancés dhe shpenzimet afatmesme, si dhe propozimet pér
buxhetet vjetore:

e Pércaktimi i Qé&llimeve dhe Objektivave té Programit (n€pérmjet Rishikimit té Politikés
s€ Programit);
* Planifikimi i Shpenzimeve té Programit (né funksion té ofrimit t& shérbimeve).

Procesi i Rishikimit té Politikés sé Programit, synon té specifikojé qéllimet, objektivat e
programit, standardet (ndérkombétare ose shqiptare), si dhe treguesit e perfomancés té lidhura
me ato né€ terma SMART. Ky informacion konsiston né rezultatet e déshiruara dhe t& matshme
nga veprimet e NJVQV-sé, té cilat duhet té arrihen né periudhén afatgjaté? (Qéllimet e Politikés
s¢ Programit), si edhe arritjet e déshiruara né periudhén tre-vjecare’, sasité ¢ produkteve
(shérbimeve publike) dhe kostot respektive pér arritjen e Objektivave té Programit (qé jané
hapa té€ ndérmjetém pér arritjen e njé Q&llimi té Politikés sé Programit). T€ gjitha shpenzimet
e NJVQV-s€ duhet té kontribuojné né ményré direkte dhe integrale né arritjen e Objektivave
t€ Programeve t€ saj.

Procesi i Planifikimit té Shpenzimeve té Programit, synon té pércaktojé sasiné dhe koston e té
gjitha shérbimeve publike qé¢ NJVQV-ja planifikon t& ofrojé gjaté ¢do viti té periudhés
afatmesme, t& shprehura né formén e produkteve SMART té& programit. NJVQV+ja, specifikon
produkte gé sigurojné arritjen e té gjitha Objektivave t& Programit, Qéllimeve té Politikés sé
Programit si dhe standarteve e treguesve té performancés té lidhura me ato.

Si té tilla, proceset e Rishikimit t& Politikés sé& Programit dhe Planifikimi i Shpenzimeve té
Programit pérfagésojné zemrén e procesit t& PBA-sé, dhe informacioni i gjeneruar nga kéto
procese paraqitet né ményré té detajuar né Seksionin 3, té dokumentit t& PBA-sé . Kéto qéllime,
objektiva, standarde dhe produkte pérbéjné kornizén e performancés pér shérbimet publike t&
NJVQV.

Njé element i réndésishém i procesit té pérgatitjes sé PBA-sé &shté specifikimi i Treguesve té
Performancés (SMART) pér secilén fushé té funksioneve t& bashkisé. Kjo pérfshin
planifikimin dhe kostimin e detajuar t& treguesve t€ performancés brenda secilit funksion té
geverisjes vendore, si dhe prezantimin e kétyre treguesve pér miratim tek vendimmarrésit dhe
mé pas pér publikun e gjeré né formén e:

* Produkteve SMART, qé specifikojné né detaje shérbimet publike té planifikuara pér
t’u ofruar;

e Objektivave SMART té Politikés sé& Programit (dhe treguesve té performancés té
lidhura me ato), qé specifikojné arritjet kryesore vjetore nga ofrimi i shérbimeve
publike;

* Qéllimeve SMART té Politikés sé Programit (dhe treguesve té performancés té
lidhura me ato), qé bashkia planifikon té arrijé né periudhén afatgjaté;

* Kostot totale té ofrimit té shérbimeve vendore, duke treguar se si njésia vendore
planifikon t& pérdoré burimet né dispozicion:

* Kostot e planifikuara pér produktet (shérbimet) individuale, né ményré qé
vendimmarrésit dhe banorét té kuptojné efikasitetin e planifikuar né ofrimin e
shérbimeve té veganta.

! Specifike, Matshme, Arritshme, Réndésishme, Terma Kohore.

% ‘Afatgjaté’ | referohet njé kohe té specifikuar nga Drejtuesi i Programit, qé shkon pértej periudhés 3-vjegare
té programit buxhetor afatmesém.

* Pér tu specifikuar pér secilin vit té periudhés 3-vjecare té programit buxhetor afatmesém.

1.2 Fazat e Pérgatitjes dhe Miratimit té PBA-sé

Udhézimi Standart® i PBA-sé, pércakton kérkesat kryesore t& procesit té PBA-sé pér NJVQV,
si dhe kérkesat pérkatése pér raportim brenda bashkisé apo tek geveria qendrore. Aspektet
kryesore t€ udhézimit standart pérfshijné:

* Rolet dhe pérgjegjésité né procesin e pérgatitjes sé PBA-sé pér Kryetarin e NJVV-
s€, Késhillin e NJVQV, GMS, Zyrtarét Autorizues dhe Ekzekutues, Drejtuesit dhe
anétarét e EMP-ve, si dhe MF-sé¢;

® Procedurat, fazat e ndryshme, kalendarin dhe metodologjiné pér programimin dhe
buxhetimin e bazuar né performancé né pérgatitjen e PBA-sé;

* Kérkesat e raportimit té programit buxhetor afatmesém. Mé konkretisht, kérkesat pér
té pérgatitur dhe prezantuar: Misionin e njésisé sé vetégeverisjes vendore dhe
strukturén e programeve; Deklaratat e politikés sé programeve; Tavanet e njésisé sé
vetéqeverisjes vendore sipas programeve; Shpenzimet e programeve sipas artikujve;
Shpenzimet e programeve sipas produkteve; Projektet me financim té brendshém;
Projektet me financim té huaj; Formatet plotésuese té kérkesave buxhetore; Projekt
planin e arkés, i cili dorézohet né pérfundim té fazés sé dyté t€ pérgatitjes sé
kérkesave buxhetore; Raportet e kérkesave shtesé (Kérkesat shtesé sipas produkteve;
Kérkesat shtesé sipas artikujve buxhetor)

Udhézimi Vjetor i PBA-sé, pércakton kérkesat specifike pér procesin e PBA-sé né NJVQV
duke pérfshiré edhe kérkesa té vecanta pér prezantimin e informacionit né kété dokument.
Aspektet kryesore té udhézimit vjetor pér Pérgatitjen e PBA-s& 2025-2027 pérfshijné:

» Afatet specifike pér pérgatitien e dokumentit té PBA-sé dhe Informacionin mbi
transfertén e pakushtézuar té pérgjithshme dhe até sektoriale pér NJVQV-té;

* Procesin e pérgatities sé¢ PBA, p.sh. proceset pér pérgatitjen e vlerésimit dhe
parashikimit t& t€ ardhurave; Tavaneve té pérgatitjes s¢ PBA-s¢; Organizimit té
procesit; Pemés sé programeve; Draft dokumentit té PBA-sé;

e Sistemin e Menaxhimit té Buxhetit Vendor (SMBYV) dhe Manualin e Pérdorimit té
tij.

Faza 1 e procesit t¢ PBA-sé, zhvillohet midis Janarit dhe Qershorit. Kjo éshté faza strategjike
kur merren t€ gjitha vendimet kryesore pér financimin e politikave dhe investimeve té reja. Kjo
faz¢ pérmbyllet me pérgatitjen e projekt dokumentit t& PBA-sé, i cili pérdoret nga NJVV-ja pér
t€ realizuar alokimin strategjik burimeve midis programeve me géllim pérgatitjen e planeve
afatmesme té shpenzimeve dhe buxhetit vjetor gjaté fazés teknike té pérgatitjes sé kétij
dokumenti. Né fund té késaj faze, dokumenti i PBA-sé& béhet publik né fagen e internetit té
NJVQV-ve pér géllime konsultimi, si dhe dérgohet né MF, brenda datés 1 gershor e cila
pérgatit komente dhe rekomandiime.

Faza 2 e procesit t&¢ PBA-sé, zhvillohet midis Korrikut dhe Shtatorit. Kjo éshté faza teknike
gaté sé cilés ekipet e menaxhimit t& programeve té njésisé vendore marrin vendimet
pérfundimtare mbi planet pér ofrimin e shérbimeve publike gjaté tre viteve t& ardhshme. Gjaté
késaj faze pérfshihen vendimet mbi pérmbajtjen e projekt buxhetit vjetor qé do t'i paraqiten
GMS t&€ NJVQV-sé. Né pérfundim té késaj faze, pérgatitet njé version i rishikuar i dokumentit
t€ PBA-sé, i cili pérdoret nga NJVQV pér t& vendosur mbi detajet né€ lidhje me shérbimet
publike g€ do ofrohen si dhe alokimin e shpenzimeve q€ do té béhen pjesé e Buxhetit Vjetor.

# Udhézimi Nr. 23, daté 30.07.2018 i Ministrit té Financave dhe Ekonomisé pér “Progedurat Standarte té
Pérgatitjes sé Programit Buxhetor Afatmesém té Njésive té Vetéqeverisjes Vendore”, i ndryshuar.

Dokumenti i Rishikuar i PBA-sé béhet publik né fagen e internetit t&¢ NJVQV-ve pér qéllime
konsultimi.

Faza 3 e procesit té PBA-sé dhe Buxhetit Vjetor pérshkon periudhén nga tetori deri né muajin
dhjetor kur NJVQV-ja, merret me finalizimin e dokumentit t¢ PBA-s€, si dhe miratimin e
Buxhetit Vjetor. Gjaté késaj faze, GMS pérgatit njé version pérfundimtar t¢ PBA-sé né
pérputhje me vendimet e Késhillit t&¢ NJVQV-sé. Projekt buxheti Vjetor €sht€ viti i par€ i
Projekt Buxhetit Afatmesém dhe i paragitet Késhillit t& NJVQV-né pér miratim (jo mé€ voné se
data 30 néntor) né njé format standard (si¢ pércaktohet né Udhézimin e MF). Njé version
pérfundimtar i dokumentit t&€ PBA-sé (pérfshiré Buxhetin Vjetor) publikohet dhe i vihet né
dispozicion publikut té gjeré pérmes fages sé€ internetit t&€ NJVQV-sé

2. Véshtrim i Pérgjithshém i Bashkisé (1-2 faqe)
2.1 Situata e Njésisé sé Vetéqeverisjes Vendore

(Burimi i Informacionit: Plani i Pérgjithshém Vendor)

Misioni i Bashkisé Kugové: Bashkia Kugové, pértej géllimit ekonomik, synon té té krijojé njé
mjedis shogéror té shéndetshém nga i cili pérfiton i gjithé komuniteti, ku e mira e pérbashkét
mbizotéron; ku banorét jetojné né harmoni me burimet natyrore, hapésirat publike dhe
komunitetet e tjera qé e rrethojné, sot e né vazhdim.

Bashkia Kugové éshté pjesé e qarkut té€ Beratit, dhe shtrihet né pjesén lindore té Ultésirés
Peréndimore, e kufizuar né veri dhe veriperéndim nga zona e Sulovés dhe lumi Devoll, e né
jug e jugperéndim nga rrjedha e poshtme e lumit Osum. Me njé sipérfage prej 160.22 kn??,
territori i Kugovés sé sotme e tejkalon até té rrethit t€ Kugovés, duke pérfshiré nén juridiksionin
e saj edhe njésiné administrative Lumas, krahas njésive Kugové (qendér), Perondi e Kozare.
Nga piképamja administrative, Kugova kufizohet me bashkité Lushnje, Belsh, Cérrik, Gramsh,
Berat dhe Ura Vajgurore.

Kugova ka njé ndér dendésité mé té larta né€ rajonin e Shqipérisé Qéndrore, me 345 banoré/km?.
Rreth 80% e késaj popullsie éshté vendosur né qytetin e Kugovés, dhe né njésiné administrative
Perondi. Bashkia ka nén administrimin e saj 31 fshatra dhe njé qytet.

Sipérfaqja e tokave bujqésore né territorin e bashkisé Kugové éshté 84 km?, sipérfagja mé e
madhe e t€ cilés zihet me bimési natyrore 36,57 km? dhe nga toké aré e kultivuar me lloje té
ndryshme kulturash bujqésore 26,11 km?,

Territori i bashkisé ka mbulim t€ miré me shérbimin e ujésjellés-kanalizimeve Kugové,
SHAUK ofron shérbimin né bashkiné Kugové dhe njésité administrative Perondi, Kozaré,
ndérsa né€ njésia administrative Lumas éshté e pambuluar me shérbimin e ujésjellésit dhe
kanalizimeve. Sistemi i furnizimit me ujé té pijshém UK Kugové, furnizohet me ujé nga burimi
i Bogovés ashtu si dhe bashkia Berat dhe puset e Fushés sé Devollit té cilat furnizojné me ujé
fshatrat Tapi, Drizé, Goraj, Velagosht Gegé dhe Poloviné. Sasia e ujérave qé shfrytézohet nga
Burimi i bogovés éshté mesatarisht 20001/sek né periudhén e dimrit deri né 350 I/sek né
periudhén e verés. Sasia totale (burimi i Bogovés dhe puset e Devollit) mesatare e ujit qé
shfrytézohet nga ndérmarrja e ujésjellés — kanalizimeve né bashkisé Kugové éshté 602.5 1/sek.
Bashkia e Kugovés ka njé rrjet té pasur ujor. Né veri-peréndim, pér rreth 12.5km Bashkia
pérshkohet nga rrjedha e mesme e lumit Devoll i cili bashkohet me Lumin Osum né Arréz té
Urés Vajgurore.

Né Kugové ndodhen edhe njé numér rezervuarésh ndér té cilét mund té pérmendim
ujémbledhésin e Gorajt n€ pjesén qendrore t& bashkisé, ujémbledhésin e Belesovés né pjesén
peréndimore, Ujémbledhésin ndérmjet fshatrave Gegé dhe Drizé dhe ujémbledhésin né Salcé-
Kozaré. Nj€ séré pérrenjsh té vegjél pérshkruajné pothuajse té gjithé territorin e bashkisé té
cilét shérbejné si burime ushqyese té lumenjve té médhenj Osum, e Devoll. Burimet ujore
sipérfagésore jané té€ réndésishme pér funksionet e tyre té pérgjithshme (pér ujitje, etj.) dhe mbi

té gjitha, ato shérbejné si burime ushqyese pér ujérat néntokésore jetike pér furnizimin me ujé
té bashkisé dhe té qyteteve pérreth.

Fondi Pyjor e kullosor i Bashkisé sé Kugovés éshté rreth 4,600 ha dhe gjendet kryesisht né
tre komunat e bashkisé qé jané Kozare, Perondi dhe Lumas. Komuna Lumas dallohet pér
sipérfagen mé té madhe té kétij fondi me 3241 ha e ndjekur nga Komuna Perondi me 383 ha
dhe Kozaré me 976 ha.

Mijedisi: bashkia ndeshet edhe me sfidat e ndotjes sé ajrit dhe té tokés nga industria ¢ naftés
dhe burime té tjera té cilat ndikojné dhe né prodhimin e produkteve bujgésoree blegtorale. Dy
nga ndotésit mé t& pérhapur né gytetin e Kugovés dhe né zonén pérreth jané LNP-ja, e cila eka
origjinén nga automjetet qé lévizin né€ zoné, dhe H2S e cila e ka origjinén nga industria
nxjerrése e naftés qé operon né zoné. Ndérkohé, falé industris€ nxjerrése t&€ naftés, 1énd¢ té
tjera ndotése né ajér té cilat nuk jané mbi normat e lejuara jané edhe oksidet e squfurit, si trajta
SO2 dhe benzeni té cilat né té shumtén e rasteve jané mbi normat e lejuara, duke u béré burim
i shumé sémundje t&¢ mushkrive dhe ndotjes sé mjedisit. N&é kéto kushte, Bashkia Kugové ka
prioritet shtimin e hapsirave t& gjelbra prané industrive ndotése, si dhe t€ bashképunojé me
inspektoriatet shtetérore dhe vendore t&é mjedisit pér kontrollin e vazhdueshém té zbatimit t&
kushteve té lejeve mjedisore té bizneseve pérpunuese t€ nafiés.

Situata e punésimit né nivel njésie administrative éshté e diversifikuar pér Kugovén dhe mjaft
e orientuar drejt sektorit bujqésor pér Kozaren, Perondiné dhe Lumasin. Né Kugové, sektori
kryesor, me 40% té t& punésuarve, jané shérbimet, ndjekur ngushtésisht nga industria (33.5%)
dhe mé pas tregtia. Sektori i ndértimit dhe i bujqésisé z& njé peshé shumé t& ulét (rreth 2% té
té punésuarve). Nga njésité e tjera administrative, Perondia ka njé diversifikim disi mé t€ madh,
me sektorin e shérbimeve qé zé 10% té punésimit. Edhe né Lumas, ky sektor z&€ njé peshé té
madhe, 9.6%, né raport me sektorét e tregtisé, industrisé, etj. Gjithsesi né kéto njési, sektori
bujgésor éshté dominues né vlera 71-82%. Kugova ka njé normé 20.5% t€ papunésisé,
pérkundrejt normés mesatare kombétare.

Gjendja e pérgjithshme e strehimit né Bashki éshté problematike. Aktualisht, situata e
aplikantéve pér strehim social €shté si mé poshté:

Totali 1 familjeve q€ kané aplikuar pér njé ndér programet e strehimit social €shté 129 familje.
Té& strehuar né€ banesa me gera gjaté viteve 2020-2023, jan€ 10 familje, 2 nga té cilat i
pérkasin komunitetit Rom.

Rrugét, né Bashkin€ Kugové rezulton té keté 314 km rrugg lineare gjithsej, duke pérfshiré nga
rrugét arteriale, deri te ato peizazhistike e bujgésore. Sipas Planit t&¢ Pérgjithshém Vendor té
Bashkisé Kugové (2012), n€ qytetin e Kugovés ka patur 3.4 km rrugé lineare.

Shpérndarja e rrugéve sipas kategorisé sé Kodit Rrugor dhe gjatésisé respektive né vitin 2016;
Kategoria e rrugés Gjatési (km).

Rrugé inter-urbane/rurale kryesore 23

Rrugé inter-urbane/rurale dytésore 37

Rrugé urbane/rurale kryesore 4

Rrugé urbane/rurale dytésore 56

Rrugé lokale 194

Mbetjet Urbane;

Shérbimi 1 manaxhimit t€ mbetjeve né territorin e Bashkisé Kugové ofrohet nga sip€rmarrje
private, e cila bén grumbullimin dhe transportin e mbetjeve né venddepozitimin e tyre qé

ndodhet pérgjaté brigjeve té lumit Devoll, né Rreth Tapi, né njé largési 4 km nga qyteti i
Kugovés. Ky venddepozitim funksionon gé prej vitit 1987.

Né bashképunim me Qeveriné Zviceriane népérmjet projektit SECO &shté béré i mundur
rehabilitimi i ploté i kétij venddepozitimi sipas standarteve dhe legjislacionit né fuqi. Q€ nga
muaji Mars i vitit 2021 ky venddepozitim &shté marré né dorézim nga Bashkia Kugové dhe
tashmé menaxhohet prej saj.

Gjithashtu kemi njé plan operacional té menaxhimit t€ venddepozitimit t€ hartuar sipas ligjit
me ndihmen e ekspertéve té projektit, i cili po zbatohet pér mbarévajtjen e metejshme.
Venddepozitimi shtrihet né njé sipérfaqe té pérgjithshme prej rreth 18,500 m? duke pérfshiré
disa nénstruktura té nevojshme pér njé venddepozitim té kontrolluar. Ai €shté projektuar dhe
ndértuar si njé strukturé e vetme pér njé volum té pérgjithshém prités prej 74,000 m* dhe me té
gjithé infrastrukturén e nevojshme shogéruese duke marré né konsideraté dy faza (até té
asgjesimit té€ mbetjeve ekzistuese té hedhura né ményré té pakontrolluar (t€ pérfunduar) dhe
até té asgjesimit t€ mbetjeve qé do t€ gjenerohen né vijim deri né momentin e ndértimit té njé

venddepozitimi té ri). Kjo qasje ka t&é béjé me reduktimin e ndotjes sé€ shkaktuar nga hedhja e
pakontrolluar e mbetjeve, minimizimin e ndotjes né vijim dhe parandalimin e saj né periudhé
afatgjaté. Pér té dy kéto zona, ose faza asgjesimi mbetjesh t€ ngurta urbane né ményré té
kontrolluar éshté ndértuar dhe pérdoret e njéjta zon€ shérbimi, i njéjti sistem pér menaxhimin
e léngut kullues nga venddepozitimi dhe pér drenazhimin e ujérave atmosferike, si dhe e njéjta
metodologji e kapjes sé gazit. Strukturat kryesore t€ marra n€ konsideraté pér té dy fazat jané:

* Zona e asgjesimit t€ kontrolluar t€ mbetjeve ekzistuese mbas mbylljes (Faza e par€)

+ Zona e asgjesimit t€ kontrolluar t€ mbetjeve g€ do t€ gjenerohen né vijim (Faza e dyté)

« Sistemi i drenazhimit dhe trajtimit t& léngut kullues nga venddepozitimi
» Sistemi 1 drenazhimit té ujérave atmosferike
« Sistemi 1 mbledhjes sé gazit

* Porta hyrése dhe rrethimi
* Shérbime shtesé dhe plotésuese (sheshi qé do té pérdoret pér riciklim, kompostim dhe
transferim t€ mbetjeve né té ardhmen, zyrat, rrugét e brendshme dhe perimetrale, furnizimi me
energji, ndrigimi dhe furnizimi me ujé).

Jetégjatésia e kétij venddepozitimi, specifikisht zona e re e asgjesimit té mbetjeve, do té jeté 5
vjet dhe nése parashikohen ndérhyrje dytésore (diferencimi, kompostimi), atéheré koha e
pérdorimit té€ késaj infrastrukture rritet.

Menaxhimi i venddepozitimit pérfshin progesin e asgjesimit t& mbetjeve, menaxhimit té gazit,
Iéngut kullues dhe ujérave atmosferike si né fazén operacionale, ashtu edhe post mbylljes sé
tij, ku t€ gjitha progeset s€ bashku varen nga sjellja e mbetjeve dhe metoda e asgjesimit té tyre.

Pér kété, gjaté kryerjes sé progeseve té punés apo aktiviteteve né zonén e asgjesimit té
mbetjeve duhet témerren né konsideraté si mé poshté:

* Formimi i njé€ trupi t€ vetém mbetjesh, gjeometrikisht uniformé dhe relievit t& gendrueshém
gjaté fazés operacionale.

* Kufizimi dhe reduktimi i depértimit té ujérave atmosferike né trupin e mbetjeve, té cilat
ndikojné drejtpérdrejt né€ rritjen artificiale té sasisé sé 1éngut kullues nga venddepozitimi, né
progesin e formimit té gazit dhe gendrueshmériné e shtresave té kultivimit dhe mbulesés duke
shkaktuar efekte negative né mjedis dhe rrjedhimisht rritje té kostove operative,

« Menaxhimi dhe kontrolli korrekt i sistemit té drenazhimit, grumbullimit dhe trajtimit t€ |éngut
kullues nga venddepozitimi deri né shkarkimin fundor.

« Menaxhimi dhe kontrolli i sistemit té kapjes dhe shkarkimit t€ gazit

« Menaxhimi efikas i burimeve njerézore dhe teknologjike té disponueshme né& objekt Pérsa
mé sipér, detyra e operatorit té menaxhimit t& objektit éshté:

« T& kontrollojé vendosjen e shtresave té mbetjeve, ngjeshjen, mbulimin dhe respektimin e
kuotave dhe pjerrésive sipas projektit teknik/vizatimeve

« Té kontrollojé vazhdimisht venddepozitimin dhe sistemin e shkarkimit té ujérave me géllim
garantimin e mirémbajtjes s€ rrjetit t& shkarkimit dhe rrjeteve té drenazhimit t€ ujérave
sipérfagésore. .

« Té kontrollojé periodikisht mirémbajtjen e argjinaturave mbajtése, rrethimit perimetral, portés
hyrése pér né kantier dhe t& zévendésojé ¢do element t& démtuar sa mé shpejt, né€ ményré qé té
eleminohet hyrja e kafshéve dhe personave té paautorizuar.

« T& kontrollojé né ményré konstante makinerité dhe pajisjet e nevojshme.

« Té kufizojé pérhapjen e pluhurave dhe emetimeve t€ aromave t& pakéndshme né mjedis duke
marré kéto masa parandaluese:

- kufizimi i sipérfages sé mbetjeve té ekspozuar ndaj agjentéve atmosferike 8- 25 m2 -
kompaktim i mbetjeve ditore - mbulimi i mbetjeve me material dheu né fund té dités ose sipas
periodicitetit t& pércaktuar, por jo né mé pak se 34 dité depozitim

« Té kontrollojé dhe shmangé pérhapjen e insekteve dhe parazitéve duke marré kéto masa
parandaluese:

- t¢ mos mbeten sipérfage té mbetjeve pa mbuluar me material dheu si dhe zona né té cilat
konstatohen plasaritje né venddepozitim.

Gjithashtu té respektohet kuota e njéjté né t& gjithé sipérfaqen e venddepozmmlt me qéllim
evitimin e pellgjeve me ujéra té ndenjur qé nxisin shumimin e insekteve

- t& ndérhyhet me metoda kontrolli t& mizave dhe brejtésve, t€ realizuara nga personeli 1
kompanive té specializuara nén mbikéqgyrjen e operatorit t€ venddepozitimit

- té ruajé pjerrésiné e fages ballore t& mbetjeve pér té nxitur rrjedhjen e ujit té shiut dhe pér té
shmangur krijimin e pellgjeve té pérkohshém, té cilét mund t€ destabilizojné mbetjet dhe té
pengojné funksionimin e duhur té pérditshém t&€ mjeteve g€ operojné né venddepozitim

- t& minimizojé sipérfagen e pambuluar t& mbetjeve pér té reduktuar volumin e ujit né shtresat
fundore té venddepozitimit.

Shérbimi parésor:

Né bashkiné Kugové gjenden 20 institucione shéndetésore, nga té cilat 1 spital (né gytetin e
Kugovés), 6 qendra shéndetésore, 7 ambulanca konsultore, 3 shérbime dentare dhe 9 farmaci.
Kérkohet té shtohet njé qendér shéndetésore né njésiné Perondi dhe 2-3 gendra shéndetésore,
ose ambulanca konsultore né njésiné Kugové, pér té pérmbushur standardet e kérkuara té
sigurimit té shérbimit parésor.

Arsimi: njé vézhgim i pérgjithshém i objekteve arsimore sugjeron se pérgjithésisht, gjendja e
tyre éshté mesatare, me nevojé pér rikonstruksione té pjesshme. T€ gjitha shkollat kané nevojé
pér pajisje mésimore dhe laboratorike, dhe né 50% té rasteve rruga pér né to éshté e paasfaltuar.
Vetém 60% e kopshteve jané té pajisura me terren sportive.

Sa i takon shkollave té mesme, pjesa mé e madhe e tyre kané akses t€ miré, me rrugé té
asfaltuar. Jané identifikuar shkollat qé jané né gjendje té pérgjithshme té degraduar, né nevojé

pér rikonstruktim térésor: Shkolla e Kozares, Zdravés dhe Salcé Kozares, Tapi. Asnjé nga
objektet arsimore nuk ka laboratoré dhe té gjithé kané nevojé pér pajisje dhe mjete mésimore.
Gjithsesi gjendja e shkollave t& mesme €shté pérgjithésisht e miré, dhe aksesi né to béhet me
rrugé té asfaltuar. Edhe né kéto objekte mungojné térésisht laboratorét dhe ka nevojé pér mjete
mésimore, por té gjitha sigurojné terren sportiv dhe kané kapacitete optimale klasash, pa
konsideruar alternativén e kryerjes sé mésimit me dy turne.

Mbrojtja sociale:

Si rezultat i kushteve té jetesés né varféri ekstreme, ose pjesérisht-ekstreme, mesatarisht né
muaj 136 familje pérfitojné ndihmé ekonomike, pagesé paaftésie pérfitojné mesatarisht 1,539
persona nga buxheti i shtetit dhe rreth 35 familje nga fondet e Bashkisé.

Shérbimet sociale;

Nén administrimin e bashkisé nuk ka gendra sociale pér té moshuar, pér komunitete t&
ndjeshme, apo probleme sociale specifike. Kéto shérbime mbulohen pjesérisht nga prezenca e
njé gendre rinore, me biblioteké té pérfshiré, njé qéndre kulturore, njé qgéndre kulturore
fémijésh, gendrés pér fémijét me aftési ndryshe si dhe ambienteve sportive né stadium dhe né
aneksin e fushés sé sportit “1 Maji”, né qytetin e Kugovés.

Ky dokument do té jeté baza pér pércaktimin e sektoréve prioritaré t€ zhvillimit dhe
identifikimin e prioriteteve té shpérndarjes sé burimeve pér periudhén: 2025- 2027.

2.2 Céshtje Kryesore pér Projektet dhe Politikat e Bashkisé.

(Burimi i Informationit: PPV)

- Nxitja e punésimit.

- Infrastruktura arsimore.

-Rehabilitimi mjedisor dhe rigjenerimi i ish zonave industriale.
-Infrastruktura rrugore.

-Migrimi dhe emigrimi.

